
Varðar: Umsögn um 322. mál - breyting á lögum um aðför, Iögum um nauðungarsölu 
og lögum um gjaldþrotaskipti

Hér fyrir neðan eru athugasemdir sýslumannsins í Reykjavík við 2. og 3. gr. í II. kafla 
ofangreinds frumvarps. Ekki er óskað eflir að gera athugasemdir við aðrar greinar 
frumvarpsins.

2. gr.
Lítið hefur reynt á ákvæði laga nr. 90/1991 (nsl.) um nauðungarsölu á almennum 
markaði frá því lögin voru sett, aðeins er vitað um eina sölu í Reykjavík á grundvelli 
þeirra ákvæða. Slík sala er háð ákveðnum skilyrðum. Ekki er víst að þetta úrræði 
komi gerðarþolum til góða á tímum þegar erfitt er að selja eignir á fijálsum markaði 
og gætu gerðarþolar því setið uppi með meiri kostnað láti þeir á það reyna. Bent skal 
á að þrátt fyrir að eign sé í venjulegri uppboðsmeðferð hefur gerðarþoli einnig 
möguleika á því að selja fasteign á frjálsum markaði allt þar til samþykkisfrestur eftir 
uppboð rennur út, en hann þarf þó að hafa ákveðið samráð við kröfuhafa.

3. gr.
í ákvæði þessu er lagt til að sýslumanni beri „að verða við ósk gerðarþola um að 

fresta fram yfir 31. ágúst 2009 töku ákvörðunar um byrjun uppboðs eða ráðstöfun 
eignar á almennum markaði . . Ekki er lagt til að gerðarþoli geti borið fram ósk um 
að sýslumaður fresti því að taka nauðungarsölubeiðni fyrir. Þannig virðist gert ráð 
fyrir að sýslumaður taki nauðungarsölubeiðni fyrir skv. 21. gr. nauðungarsölulaga 
(fyrsta fyrirtaka) en fresti að taka ákvörðun um byrjun uppboðs ef ósk kemur fram um 
það frá gerðarþola.

í því samhengi þarf að hafa í huga að skv. 24. gr. nsl. skal sýslumaður ákveða við 
fyrirtöku skv. 21. gr. hvenær uppboð byrji á eigninni. Nauðungarsölulögin gera 
þannig ekki ráð fyrir að fyrsta fyrirtaka fari fram öðruvísi en að sýslumaður taki 
ákvörðun um það hvenær uppboð byrji á eigninni. Virðist því sem breyting sú sem 
lögð er til í frumvarpinu sé í andstöðu við 24. gr. nauðungarsölulaganna. Vegna 
ákvæðis 24. gr. nsl. hefur frestun á töku ákvörðunar um byrjun uppboðs það í för með 
sér að sýslumaður verður að fresta fyrirtöku beiðninnar. Það er því spuming hvort 
ekki verði einnig að breyta 24. gr. nsl. til að lagabreytingin sem lögð er til gangi upp. 
Hinn kosturinn er sá að sýslumaður taki nauðungarsölubeiðni ekki fyrir skv. 21. gr. 
fyrr en eftir 31. ágúst 2009. Það er hins vegar þeim vandkvæðum bundið að 
sýslumaður getur ekki vitað um það fyrirfram hverjir gerðarþola koma til með að óska

eftir frestun. í því sambandi þarf einnig að hafa í huga að frestur sá sem um ræðir í 2. 
mgr. 27. gr. nsl. byrjar ekki að líða fyrr en við fyrstu fyrirtöku nauðungarsölubeiðni.

Það er mat sýslumannsins i Reykjavík að frestun nauðungarsölu yrði auðveldari í 
framkvæmd og félli betur að verklagi sýslumanna ef orðin töku ákvörðunar vrðu 
tekin út og einfaldlega kveðið á um að sýslumanni beri að verða við ósk gerðarþola 
um að fresta fram yfir 31. ágúst 2009 byrjun uppboðs eða ráðstöfun eignar á 
almennum markaði. Þetta myndi þýða að nauðungarsalan yrði auglýst í 
Lögbirtingablaði og tekin fyrir á starfstofu sýslumanns skv. 21. gr. nsl. eins og 
endranær. Byrjun uppboðs eða ráðstöfun eignar á almennum markaði yrði síðan 
frestað þar til eftir 31. ágúst 2009.

Sé litið til þeirra skilyrða sem fasteign þarf að uppfylla til að sýslumanni beri að verða 
við ósk gerðarþola um frestun, verður ekki séð að það sé vandkvæðum bundið að 
ganga úr skugga um það hvort fasteign er ætluð til búsetu eða ekki og eins hvort 
gerðarþoli hefur þar skráð lögheimili. Hins vegar verður að gera ráð fyrir að 
gerðarþoli sýni sjálfur fram á það að hann haldi heimili á fasteigninni. Væntanlega 
verður talið að hann sýni nægilega fram á það með skriflegri yfirlýsingu þess efnis.

